
ՀԻՄՆԱՎՈՐՈՒՄ
ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ՄԱՍԻՆ
Իրավական ակտի անհրաժեշտությունը (նպատակը) 
Որոշման նախագծի ընդունումը պայմանավորված է ֆենիլկետոնուրիա հիվանդությամբ տառապող երեխաներին անվճար ֆենիլալանին չպարունակող մանկական կեր ստանալու իրավունքի իրացումը պատշաճ մակարդակով ապահովելու անհրաժեշտությունից:


Ընթացիկ իրավիճակը և խնդիրները

Ֆենիլկետոնուրիան ժառանգական հիվանդություն է, որը  ախտորոշվում է նորածնային հասակում, նեոնատալ սկրինինգի միջոցով, հիվանդության նախակլինիկական շրջանում` պայմանավորված  ֆենիլալանինհիդրօքսիլազ ֆերմենտի անբավարարությամբ, որի հետևանքով խանգարվում է ֆենիլանին ամինաթթվի փոխանակությունը: Բուժման բացակայությունը բերում է գլխուղեղի վնասման` առաջացնելով մտավոր հետամնացություն և ֆիզիկական զարգացման խնդիրներ, իսկ երկրորդը նյութափոխանակության ծանր հիվանդություն է, որի առկայության դեպքում անհնար է դառնում սննդի, մասնավորապես մայրական կաթի յուրացումը օրգանիզմում, ինչի հետևանքով էլ վնասվում է գլխուղեղը` առաջացնելով մտավոր հետամնացություն և ֆիզիկական զարգացման լուրջ խնդիրներ: Նման պարագայում, եթե երեխան ընդունի հատուկ սննդակարգ, այսինքն ֆենիլանալին չպարունակող մանկական կեր, որի մեջ բացակայում է ֆենիլանալինը, ապա երեխան կմեծանա միանգամայն առողջ: 

Վերոնշված հիվանդությամբ տառապող երեխաներին անհրաժեշտ կերերով ապահովելու նպատակով ՀՀ առողջապահության նախարարությունը կազմակերպում և իրականացնում է գնման գործընթացներ: 
Սակայն 2015թ. կարիքների համար հայտարարված թվով 3 գնման ընթացակարգերը (ՀՀ ԱՆ ՇՀԱՊՁԲ-11/4-2015/3-1, ՀՀ ԱՆ ՇՀԱՊՁԲ-11/4-2015/3-2, ՀՀ ԱՆ ՇՀԱՊՁԲ-11/4-2015/16) հայտարարվել են չկայացած` համաձայն Գնումների մասին Հայաստանի Հանրապետության օրենքի 35-րդ հոդվածի 1-ին 4-րդ կետի (նախահաշվային գնից բարձր լինելու պատճառով): 09.12.14թ, 26.12.14թ. և 16.01.15թ. գնման ընթացակարգերի ամփոփումից հետո անհրաժեշտություն առաջացավ փոխել նախահաշվային գները: Նախահաշվային գների փոփոխման հետ միաժամանակ փոխվեցին գնման առարկաների տեխնիկական բնութագրերը (սահմանվեց յուրաքանչյուր 100 գրամում սպիտակուցների պարունակության տոկոսայնություն): Սահմանված նոր նախահաշվային գներով հայտարարված գնման ընթացակարգը, հրավիրված բանակցություններից հետո ևս չկայացավ: Նախահաշվային գներից բարձր լինելուց բացի մասնակիցները ներկայացրել էին իրենց կողմից հնարավոր մատակարարման ժամկետները` պայմանագիրը ուժի մեջ մտնելուց հետո 30-120 օրերի ընթացքում: Առաջարկվող ժամկետները պայմանավորված են այն հանգամանքով, որ նշված գնման առարկաները հանդիսանում են մանկական կերեր, որոնք արտադրվում են ըստ պատվերի, անհրաժեշտության և դրանց արտադրման համար անհրաժեշտ են որոշակի ժամանակ, որը տվյալ պարագայում չի համապատասխանում ՀՀ առողջապահության նախարարության պահանջների հետ և, հետևաբար առաջարկը ընդունելի չէ: Չկայացած գնման ընթացակարգերի արդյունքում ՀՀ առողջապահության նախարարության համար առաջացել է խնդիր` կապված ֆենիլկետոնուրիա հիվանդությամբ տառապող երեխաներին անհրաժեշտ մանկական կերերով հրատապ ապահովելու հետ:
Ելնելով ստեղծված իրավիճակից, ՀՀ առողջապահության նախարարությունը գնային առաջարկի ներկայացման գրություն է ներկայացրել  տվյալ ոլորտի հիմնական երկու արտադողներ` «ՀԵՌՈ ԻՍՊԱՆԻԱ» և «ՆՈՒՏՐԻՑԱ ՌՈՒՍԱՍՏԱՆ» կազմակերպությունների:  Սակայն վերջիներից ոչ մի առաջարկ չի ստացվել: Այնուհետև, ՀՀ առողջապահության նախարարությունը համապատասխան միջոցառումներ ձեռնարկելու արդյունքում ռուսաստանյան «ԿՈՍՄՈՖԱՐՄ» կազմակերպությունից ստացավ գնային առաջարկներ, որը ներկայումս ապահովված է ՀՀ առողջապահության նախարարության կարիքների համար անհրաժեշտ մանկական կերերի քանակներով: Վերջինս ներկայացրել է իր գնային առաջարկները արտարժույթով` առանց ԱԱՀ-ի (գնման ընթացակարգերի և «ԿՈՍՄՈՖԱՐՄ» կազմակերպության գնային առաջարկները կցվում են): 

Այս պարագայում, ՀՀ առողջապահության նախարարության կողմից նոր գնման ընթացակարգի կազմակերպումը նպատակահարմար չէ, քանի որ 

1. Նոր գնման ընթացակարգի համար նախատեսվող միավոր գինը` ներառյալ ԱԱՀ, ավելի բարձր է, քան «ԿՈՍՄՈՖԱՐՄ» կազմակերպության կողմից առաջարկվող միավոր գինը` ներառայալ հարկերը և տուրքերը:
2. Մասնակիցների կողմից առաջարկվող մատակարարման ժամկետը ընդունելի և շահավետ չէ ՀՀ առողջապահության նախարարության համար: 

Կարգավորման նպատակը և բնույթը 

Խնդրի կարգավորման նպատակն է բավարարել ներկայումս առաջացած անհետաձգելի պահանջը` պայմանավորված չկայացած գնման ընթացակարգերի հետևանքով անհրաժեշտ քանակների բացակայությամբ: Բացի այդ պետական բյուջեից հատկացվող գումարները 8.351.280 դրամով ավելի քիչ կծախսվեն: 

Տվյալ բնագավառում իրականացվող քաղաքականությունը
ՀՀ առողջապահության նախարարության կողմից իրականացվող քաղակաքանության նպատակն է Ֆենիլկետոնուրիա հիվանդությամբ տառապող երեխաներին ժամանակին և պատշաճ կարգով անհրաժեշտ ֆենիլալանին չպարունակող մանկական կերերով ապահովումը, ինչպես նաև  բյուջետային միջոցների ծախսման արդյունավետության բարձրացումը: 

Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ առողջապահության նախարարության աշխատակիցների կողմից:

Ակնկալվող արդյունքը

Ֆենիլկետոնուրիա հիվանդությամբ տառապող երեխաներին անհրաժեշտ ֆենիլալանին չպարունակող մանկական կերերով անխափան և պատշաճ մակարդակով  ապահովման արդյունքում,  կկանխարգելվի հոգեշարժական և խոսքի զարգացման հետամնացությունը և ցնցումային համախտանիշները: Միաժամանակ, նշված համախտանիշների կանխարգելման արդյունքում կբացառվի երեխաների մոտ հաշմանդամության  զարգացումը:
ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ`                           ԱՐՄԵՆ ՄՈՒՐԱԴՅԱՆ
ՀՀ առողջապահության նախարարության կողմից իրականացված գնման ընթացակարգերում մասնակիցների և «ԿՈՍՄՈՖԱՐՄ» կազմակերպության կողմից ներկայացված մանկական կերերի գնային առաջարկները
ՀՀ դրամ

	Անվանումը
	Նախահաշվային միավոր գին
	«ՀՀ ԱՆ ՇՀԱՊՁԲ-11/4-2015/3-1
	«ՀՀ ԱՆ ՇՀԱՊՁԲ-11/4-2015/3-2
	«ՀՀ ԱՆ ՇՀԱՊՁԲ-11/4-2015/16
	«ԿՈՍՄՈՖԱՐՄ» 

	
	
	«Նատալի Ֆարմ» ՍՊԸ
	«Մի վնասիր» ՍՊԸ
	«Նատալի Ֆարմ» ՍՊԸ
	«Մի վնասիր» ՍՊԸ
	Նախահաշվային միավոր գին
	«Նատալի Ֆարմ» ՍՊԸ
	«Մի վնասիր» ՍՊԸ
	«Մեդինտորգ» ՓԲԸ
	Նոր գնման ընթացակրգի նախատեսվող նախահաշվային գին
	

	Ֆենիլ ալանին չպարունակող մանկական կեր` մինչև 1 տարեկան երեխաների համար
	19.62
	36,0
	47,22
	36,0
	47,22
	27,8
	48,6
	47,22
	40,8
	45,54
	35,52

	Ֆենիլ ալանին չպարունակող մանկական կեր`մինչև 1-7 տարեկան երեխաների համար
	18.72
	38,0
	39,48
	37,92
	39,48
	28,3
	40,2
	39,48
	41,1
	40,26
	36,22

	Ֆենիլ ալանին չպարունակող մանկական կեր`մինչև 7-18 տարեկան երեխաների համար
	41.4
	90,0
	53,88
	90,0
	53,88
	47,6
	-
	53,88*
	94,09
	94,09
	78,71


*հայտը մերժվել է` տեխնիկական բնութագրով չհամապատասխանելու հիմքով (տեխնիկական բնութագրով պահանջվում էր 100 գր 60 % և ավելի սպիտակուցների պարունակություն, իսկ «Մի վնասիր» ՍՊԸ առաջարկում էր 100գր 39 % սպիտակուցների պարունակություն)

